
A – Argymhelliad/Argymhellion a Rheswm/Rhesymau 

 
Ni fydd y gyllideb derfynol yn cael ei chymeradwyo gan y Cyngor Llawn tan 27 Chwefror 2019. 
Fodd bynnag, argymhellir bod y Pwyllgor Gwaith, am rŵan, yn cymeradwyo'r canlynol: - 
 

(i) Peidio â dyrannu’r grantiau sydd wedi eu hymgorffori yn y Cyllid Allanol Cyfun (AEF) i 
gyllidebau’r gwasanaethau perthnasol oherwydd caniatawyd ar gyfer hynny yn y 
gyllideb ddigyfnewid (para 7.5; 
 

(ii) Cymeradwyo cyllideb ddisymud o £137.402m ar gyfer 2019/20 ac y dylai hyn fod yn sail 
ar gyfer cyllideb refeniw 2019/20 (para 8.1); 
 

(iii) Bod y Pwyllgor Gwaith yn penderfynu ar y cynnydd arfaethedig yn y Dreth Gyngor ar 
gyfer 2019/20 a fydd yn destun ymgynghoriad cyhoeddus (para 10.2); 
 

(iv) Ar ôl caniatáu ar gyfer y cynnydd arfaethedig yn y Dreth Gyngor, dylai’r Pwyllgor Gwaith 
geisio gwneud digon o arbedion yn 2019/20 i gydbwyso'r gyllideb refeniw heb orfod 
defnyddio cronfeydd wrth gefn cyffredinol ac er mwyn sicrhau bod yr arbedion y mae 
angen eu gwneud yn 2019/20 yn gyraeddadwy (para 10.3); 
 

(v)  Bod y Pwyllgor Gwaith yn ceisio barn y cyhoedd ar yr arbedion arfaethedig. 
  
Mae'r adroddiad manwl ar y gwaith o baratoi'r gyllideb ddisymud ar gyfer 2019/20, y setliad dros 
dro a chyllido’r bwlch yn y gyllideb ynghlwm yn Atodiadau 1-4. 
 

B – Pa opsiynau eraill wnaethoch chi eu hystyried a beth oedd eich rhesymau dros eu 

gwrthod ac/neu ddewis yr opsiwn hwn?  

Amherthnasol 

C – Am ba reswm y mae hwn yn benderfyniad i’r Pwyllgor Gwaith? 

Mae hwn yn fater sydd wedi’i ddirprwyo i’r Pwyllgor Gwaith. 

CH – A yw’r penderfyniad hwn yn gyson â’r polisi a gymeradwywyd gan y Cyngor llawn? 

Ydi 

D – A yw’r penderfyniad hwn o fewn y gyllideb a gymeradwywyd gan y Cyngor? 

Ydi 

  



DD – Gyda phwy wnaethoch chi ymgynghori?  Beth oedd eu sylwadau? 

1 Prif Weithredwr / Uwch Dîm 
Arweinyddiaeth (UDA)(mandadol) 

Mae sylwadau’r UDA wedi cael eu hymgorffori yn yr 
adroddiad 

2 

 

Cyllid / Adran 151 
(mandadol) 

Amherthnasol – y Swyddog Adran 151 yw awdur yr 
adroddiad 

3 Cyfreithiol / Swyddog Monitro 
(mandadol)  

I’w gadarnhau 

4 Adnoddau Dynol (AD)  

5 Eiddo  

6 Technoleg Gwybodaeth Cyfathrebu 
(TGCh) 

 

7 Caffael  

8 Sgriwtini  Bu'r pwyllgor Sgriwtini Corfforaethol yn ystyried yr 
adroddiad ar y gyllideb yn ei gyfarfod ar 6 Tachwedd 
2018. Roedd yr Aelodau'n glir ynghylch yr her 
ariannol a wynebai'r Cyngor yn 2019/20 a chytunwyd 
fel Pwyllgor y dylent ymateb yn ffurfiol i Lywodraeth 
Cymru gan fynegi eu siom gyda'r setliad dros dro a 
phwyso am gyllid ychwanegol yn y setliad terfynol. O 
ran sut y dylai'r Cyngor gau'r bwlch ariannol, 
penderfynodd y Pwyllgor argymell bod y Pwyllgor 
Gwaith yn derbyn y gyllideb ddigyfnewid a pheidio â 
gofyn i wasanaethau ddod o hyd i arbedion pellach 
na defnyddio cronfeydd wrth gefn y Cyngor fel ffordd 
o gau'r bwlch ariannol. Ni argymhellodd y Pwyllgor 
Sgriwtini ar lefel benodol o gynnydd yn y Dreth 
Gyngor y dylai'r Pwyllgor Gwaith ymgynghori yn ei 
gylch ond penderfynodd y dylai'r Pwyllgor Gwaith droi 
at gynyddu y Dreth Gyngor a'r 2il Gartrefi/Premiwm 
Tai Gwag fel y dull o gau'r bwlch ariannu a 
chydbwyso'r gyllideb. 

8 Aelodau Lleol  

9 Unrhyw gyrff allanol eraill  

E – Risgiau ac unrhyw gamau lliniaru (os yn berthnasol)  

  1  Economaidd  

  2 Gwrthdlodi  

  3 Trosedd ac Anhrefn  

  4 Amgylcheddol  

  5 Cydraddoldebau  

  6 Cytundebau Canlyniad  

  7 Arall  

F - Atodiadau: 

 Atodiad 1 - Adroddiad ar y Gyllideb Refeniw Ddrafft ar gyfer 2019/20 
 Atodiad 2 - Dadansoddiad o Symudiadau o’r Gyllideb Refeniw Derfynol ar gyfer 2018/19 i 

Gyllideb Ddisymud 2019/20 
 Atodiad 3 - Cyllideb Ddisymud 2019/20 fesul Gwasanaeth 
 Atodiad 4 - Arbedion Posibl yn y Gyllideb Refeniw ar gyfer 2019/20  

 

FF - Papurau Cefndir (cysylltwch os gwelwch yn dda gydag awdur yr Adroddiad am unrhyw 

wybodaeth bellach): 

 Cynllun Ariannol Tymor Canol 2019/20 – 2021/22 - Gweler Rhaglen Cyfarfod y Pwyllgor Gwaith 

17 Medi, 2018 - Eitem 6 



 ATODIAD 1 
CYLLIDEB REFENIW DDRAFFT 2019/20 
 

 RHAGARWEINIAD 
 
1.1. Mae'r adroddiad canlynol yn nodi cyllideb refeniw dros dro y Pwyllgor Gwaith ar gyfer 2019/20. 

Caiff y gyllideb ei pharatoi yn seiliedig ar dybiaethau a nodir yn y Cynllun Ariannol Tymor Canol 
a gymeradwywyd gan y Pwyllgor Gwaith ym mis Medi 2018, y setliad dros dro ar gyfer 
llywodraeth leol a gyhoeddwyd gan Lywodraeth Cymru ar 9 Hydref 2018 a'r arbedion refeniw 
arfaethedig a nodwyd gan y gwasanaethau unigol ac a drafodwyd yn y gweithdai amrywiol a 
gynhaliwyd yn ystod yr haf. 
 

1.2. Yna, bydd y gyllideb dros dro a gymeradwywyd gan y Pwyllgor Gwaith yn destun proses 
ymgynghori cyhoeddus ffurfiol a fydd yn rhedeg o 13 Tachwedd 2018 i 29 Rhagfyr 2018. 
 

1.3. Ar ôl derbyn ffigyrau’r setliad terfynol ar ddiwedd mis Rhagfyr 2018, bydd y gyllideb terfynol 
arfaethedig yn cael ei adolygu gan y Pwyllgor Sgriwtini ym mis Chwefror 2019, bydd yn cael ei 
argymell ar gyfer ei gymeradwyo gan y Pwyllgor Gwaith ar 18 Chwefror 2019 a bydd y gyllideb 
derfynol ar gyfer 2019/20 yn cael ei chymeradwyo gan y Cyngor yn ei gyfarfod ar 27 Chwefror 
2019. 
 

2. PRIF DYBIAETHAU YN CODI O'R CYNLLUN ARIANNOL TYMOR CANOL 
 

2.1 Yn y Cynllun Ariannol Tymor Canol, nodir nifer o dybiaethau ac mae’r rhain wedi cael eu cymryd 
i ystyriaeth wrth weithio allan y gyllideb ddisymud ar gyfer 2019/20. Mae'r gyllideb ddisymud yn 
gyllideb sy'n darparu adnoddau i weithredu gwasanaethau ar lefel 2018/19 ond wedi ei 
diweddaru i adlewyrchu unrhyw newidiadau y gwyddys amdanynt ac sydd y tu allan i reolaeth 
y gwasanaethau (newidiadau ymrwymedig) ac i adlewyrchu'r costau yn 2019/20. 
 

2.2. Mae’r tybiaethau hyn wedi cael eu ffactora i mewn i’r gyllideb ddisymud ynghyd â newidiadau 
manylach (newidiadau ymrwymedig) sy’n caniatáu ar gyfer cynnydd y gwyddys amdano mewn 
costau, e.e. ymrwymiadau contractyddol a mân newidiadau i’r gyllideb. Mae’r gyllideb ddisymud 
hefyd yn caniatáu ar gyfer cyllid ychwanegol at gyfer y Gwasanaethau Plant ac Addysg 
Arbennig, newidiadau y gwyddys amdanynt o ran cyllid grant a mân newidiadau i’r gyllideb y 
tybir eu bod yn angenrheidiol er mwyn sicrhau bod cyllideb y Cyngor yn adlewyrchu’n gywir y 
costau y bydd yn eu hwynebu yn 2019/20.   
 

3. NEWIDIADAU YMRWYMEDIG 
 

3.1 Newidiadau ymrwymedig yw’r diwygiadau sy'n cael eu cymryd i ystyriaeth wrth lunio'r gyllideb 
ddisymud ac maent yn adlewyrchu cynnydd neu ostyngiad mewn costau sydd y tu hwnt i 
reolaeth y Cyngor neu'r gwasanaeth unigol. Gall y newidiadau hyn gynnwys eitemau o gyllid 
unwaith ac am byth sydd eu hangen neu sy’n syrthio  allan o'r gyllideb, costau sy'n deillio o 
newidiadau deddfwriaethol, newidiadau mewn costau sy'n codi o ganlyniad i ymarferiad tendro, 
costau cyllido cyfalaf ac ati. Mae cyfanswm yr addasiadau a wnaed i'r gyllideb yn £926k, a cheir 
manylion am y prif newidiadau yn y paragraffau isod. 
 

3.2. Cyllido Cyfalaf 
 
Yn 2018/19, cymeradwyodd y Cyngor y newid ym mholisi Darpariaeth Refeniw Isaf y Cyngor 
(MRP) gyda’r MRP ar fenthyciadau hanesyddol yn cael ei gyfrifo fel 2% o’r Gofyniad Cyllido 
Cyfalaf (CFR) ar ddull llinell syth yn hytrach na 4% o’r CFR ar ddull lleihau balans. Byddai’r MRP 
ar fenthyciadau newydd yn seiliedig ar oes yr ased yn hytrach na chanran o’r CFR.  Ystyriwyd 
bod y polisi hwn yn fwy darbodus oherwydd byddai’n sicrhau darpariaeth ddigonol ar gyfer talu 
dyledion hanesyddol yn ôl dros gyfnod o 50 mlynedd yn hytrach na gorfod cael darpariaeth 
barhaus. 
 



Canlyniad y newid yw bod yr MRP ar gyfer benthyciadau hanesyddol yn gyson bob blwyddyn 
ac yn ac yn is yn y blynyddoedd cyntaf na’r cyfraddau dan y polisi blaenorol. Yn ystod 2018/19, 
gwnaed gostyngiad o £1m yn y gyllideb MRP i adlewyrchu’r newid hwn ac yn sgil y newid hwn, 
ynghyd â benthyca llai na’r disgwyl, bydd angen gwneud gostyngiad pellach o £506k yn y 
gyllideb cyllido cyfalaf.  Mae’r newid i’r gyllideb hefyd yn cymryd i ystyriaeth y cynnydd  yn yr 
MRP a chostau’r llog mewn perthynas ag ysgolion yr 21ain Ganrif ynghyd ag unrhyw gynnydd 
yn y cyfraddau llog ar unrhyw fenthyciadau newydd a gymerir. Yn ogystal, ychwanegwyd £15k 
at y gyllideb ar gyfer llog a dderbyniwyd a hynny er mwyn adlewyrchu’r cynnydd yng 
nghyfraddau llog sylfaenol y banciau dros y flwyddyn ddiwethaf. Mae’r cyfan yn golygu 
gostyngiad o £521k yn y gyllideb cyllido cyfalaf.   
 

3.3. Niferoedd Disgyblion 
 
Bob blwyddyn, cymerir effaith y newid mewn niferoedd disgyblion yn y sectorau cynradd ac 
uwchradd i ystyriaeth fel rhan o’r broses o osod y gyllideb. Yn achos 2018/19, mae hyn wedi 
arwain at gynnydd o £58k yn y sector uwchradd ond gostyngiad o £136k yn y sector cynradd. 
 

Hyd at 2018/19, roedd Ysgol Arbennig y Cyngor (Canolfan Addysg Y Bont) yn cyllido 85 o 
ddisgyblion. Fel rhan o gyllideb 2018/19, cafodd swm o £78k ei ychwanegu er mwyn cyllido 5 o 
ddisgyblion ychwanegol. Ym mis Medi 2018, roedd nifer y disgyblion wedi codi i 104, sy’n golygu 
bod yr ysgol yn wynebu cynnydd yn ei chostau (staff dysgu a staff cymorth ychwanegol). 
Nodwyd y pwysau hyn ar y gyllideb yn y Cynllun Ariannol Tymor Canol a gymeradwywyd gan y 
Pwyllgor Gwaith ym mis Medi 2018. Mae £196k ychwanegol wedi cael ei ddyrannu i’r gyllideb 
berthnasol er mwyn cwrdd â’r pwysau cost ychwanegol hyn. 
 

3.4. Cynllun Gostyngiadau’r Dreth Gyngor 
 

Hyd at 2013/14, roedd trethdalwyr cymwys yn derbyn gostyngiad yn eu biliau Treth Gyngor 
drwy'r system fudd-daliadau ar ffurf Budd-dal y Dreth Gyngor a gyllidwyd gan yr Adran Gwaith 
a Phensiynau. Yn 2013/14, disodlwyd Budd-dal y Dreth Gyngor gan y Cynllun Gostyngiadau’r 
Dreth Gyngor, gyda’r cyllid ar gyfer y cynllun yn cael ei drosglwyddo i'r Grant Cymorth Refeniw. 
Ar y cychwyn, roedd y cynllun yn cael ei gyllido’n llawn ond, gan fod lefel y Dreth Gyngor wedi 
codi a nifer yr hawlwyr wedi newid ers 2013/14, bu’n rhaid i'r Cyngor ddarparu cyllid ychwanegol 
i gwrdd â chost y cynllun (yn ychwanegol at y swm a ddarperir yn y Grant Cymorth Refeniw).  
 

Ar gyfer 2019/20, mae'r gofyniad cyllidebol wedi cael ei ailasesu gan gymryd i ystyriaeth lefel 
bresennol y gwariant a chynnydd yn y Dreth Gyngor ar gyfer 2019/20 (yn seiliedig ar y dybiaeth 
o gynnydd o 5% yn y CATC). Mae hyn wedi arwain at ostyngiad o £360k yn y gyllideb, sy’n dod 
â chyfanswm y gyllideb gyffredinol i £5.164m. 
 

Y prif yrrwr ar gyfer y gyllideb hon yw nifer yr achosion ac mae wedi gostwng yn ystod y 2 i 3 
blynedd diwethaf. Fodd bynnag, oherwydd yr ansicrwydd ynghylch Brexit ac effaith hynny ar yr 
economi, mae’n anodd darogan yr effaith a gaiff hyn o ran nifer yr achosion ac mae’n bosibl y 
gallai gynyddu yn y tymor byr gan arwain at gostau ychwanegol nad oes darpariaeth wedi’i 
gwneud ar eu cyfer yn y gyllideb ddisymud. 
 

3.5. Ardoll Gwasanaeth Tân ac Achub Gogledd Cymru 
  
Mae'r Gwasanaeth Tân yn codi ardoll bob blwyddyn sy'n cael ei ddyrannu ar draws y chwe 
Awdurdod yng Ngogledd Cymru yn seiliedig ar nifer y boblogaeth  a fydd yn amrywio bob 
blwyddyn rhwng y 6 awdurdod. Yn 2017/18, gosododd y Gwasanaeth Tân strategaeth 3 blynedd 
gyda chynnydd o 4% yn yr ardoll ar gyfer 2017/18 gyda’r arian wrth gefn i gael ei ddefnyddio yn 
2018/19 ac yna ostyngiad yn y gwasanaeth yn ardal Wrecsam yn  2019/20. Fodd bynnag, ni 
chafodd y strategaeth ei mabwysiadu gan y Gwasanaeth Tân ac, o ganlyniad, gwelwyd cynnydd 
o 4% yn yr ardoll ar gyfer 2017/18 a 1.3% yn 2018/19. Mae’r Gwasanaeth Tân yn awr yn 
ymgynghori ar gynnydd pellach o 5.7% yn yr ardoll yn 2019/20, sy’n cyfateb i £190k ychwanegol 
yn yr ardoll ar gyfer Ynys Môn. Ni fydd y penderfyniad terfynol ar yr ardoll yn cael ei wneud tan 
yn ddiweddarach yn y flwyddyn ond gwnaed darpariaeth ar gyfer y cynnydd arfaethedig yn y 
gyllideb ddisymud. 



 
3.6. Ysgol Santes Dwynwen 

 
Bydd adeiladu Ysgol Santes Dwynwen yn arwain at gostau cyllido cyfalaf ychwanegol i’r Cyngor 
a gwnaed darpariaeth ar gyfer hynny (gweler paragraff 3.2). Fodd bynnag, mae cau’r pedair 
ysgol (Ysgol Niwbwrch, Ysgol Dwyran, Ysgol Llangaffo ac Ysgol Bodorgan) wedi creu arbediad 
refeniw o £206k sydd wedi cael ei dynnu o gyllideb yr Ysgolion Cynradd, fodd bynnag, mae 
£81k o’r arbediad hwn wedi cael ei drosglwyddo i’r gyllideb Addysg Ganolog i gwrdd â’r costau 
cludiant ychwanegol. Mae’r arbediad refeniw net o £125k yn cyfrannu tuag at gostau cyllido 
cyfalaf ychwanegol yr ysgol newydd a gwnaed darpariaeth ar gyfer hynny yn y gyllideb cyllido 
cyfalaf (a nodwyd ym mharagraff 3.2). 

 
3.7. Pensiynau Athrawon 
 

Bydd ail-brisiad pum mlynedd Cronfa Bensiynau’r Athrawon yn cael ei gynnal yn 2019, gyda’r 
cyfraddau ar gyfer cyfraniadau newydd y cyflogwyr yn cael eu pennu ar gyfer blwyddyn ariannol 
2019/20 ymlaen. Bydd canran cyfraniad y cyflogwr yn codi o 16.48% i 23.6% ond mae’r 
gweithrediad wedi cael ei ohirio hyd fis Medi 2019. Bydd hyn yn golygu cynnydd o  £802k yng 
nghostau pensiynau’r athrawon.  

 
3.8. Gwasanaethau Oedolion 

 
I raddau helaeth, costau staffio yw’r costau a wynebir gan ddarparwyr allanol gwasanaethau 
byw â chymorth, gofal preswyl a nyrsio a gofal cartref, gyda’r mwyafrif o’r staff a gyflogir gan y 
darparwyr yn derbyn y cyflog byw cenedlaethol. Yn 2019/20, bydd y cyflog byw cenedlaethol yn 
codi o £7.83 yr awr i £8.20 yr awr (cynnydd o 4.7%). Yn ychwanegol at hyn, bydd cyfraniad y 
cyflogwr tuag at bensiynau yn codi o 2% i 3%. Bydd y Cyngor dan gryn bwysau i gyllido’r costau 
ychwanegol hyn. Amcangyfrifir y bydd cyfanswm y gost ychwanegol, yn uwch na chwyddiant, 
yn £114k a gwnaed darpariaeth ar gyfer hyn yn y gyllideb ddisymud. 
 

3.9. Llety â Chymorth 
 
Pan mae person sy’n hawlio Budd-dal Tai yn byw mewn llety â chymorth a ble mae’r landlord 
yn landlord cymdeithasol cofrestredig (RSL), gall y Cyngor adennill y budd-dal llawn drwy’r 
hawliad cymhorthdal ar yr amod bod y rhent yn rhesymol. Fodd bynnag, os yw’r person sy’n 
hawlio’r budd-dal yn denant sefydliad nad yw’n RSL (sefydliad trydydd sector neu wirfoddol fel 
arfer), mae’r cymhorthdal Budd-dal Tai y gellir ei hawlio wedi ei gyfyngu i lefel rhent a 
benderfynir gan y Swyddog Rhent sydd, bron yn ddi-eithriad, yn is na’r rhent llawn sy’n golygu 
bod raid i’r Cyngor dalu’r balans.  Mewn adolygiad a gynhaliwyd yn ddiweddar o’r hawliadau 
cymhorthdal Budd-Dal Tai, nodwyd bod rhai landlordiaid wedi cael eu cofnodi fel RSL ar y 
system er nad oeddynt yn RSL mewn gwirionedd, sy’n golygu bod y Cyngor wedi gwneud 
hawliad anghywir am gymhorthdal Budd-dal Tai. Mae’r camgymeriad hwn wedi cael ei gywiro 
bellach ond mae wedi arwain at gost barhaus o £140k i’r Cyngor nad oes darpariaeth yn y 
gyllideb ar ei gyfer.  
 

3.10. Arall 
 
Mae nifer o gyllidebau eraill wedi cael eu haddasu i adlewyrchu'r newidiadau sydd wedi digwydd 
yn ystod y flwyddyn sydd y tu hwnt i reolaeth y gwasanaeth, mae'r rhain yn cynnwys cyllidebau 
incwm lle na fedr y Gwasanaeth bellach godi incwm. Mae gwerth net y newidiadau hyn yn 
£568k. 
 
 
 
 
 
 



4. CRONFEYDD WRTH GEFN AR GYFER ARGYFYNGAU 
 
4.1 Fel rhan o'r broses gyllidebu, caiff nifer o gyllidebau wrth gefn eu hadeiladu i mewn i'r gyllideb i 

dalu costau tymor penodol, risgiau posibl y bydd, efallai, angen eu cyllido yn ystod y flwyddyn 
neu fel arian wrth gefn cyffredinol a ddefnyddir yn ystod y flwyddyn wrth i bwysau ychwanegol 
gael eu rhoddi ar y gyllideb neu os bydd pethau annisgwyl yn digwydd. Dangosir y newidiadau 
a wnaed i'r cyllidebau wrth gefn yn  Nhabl 1 isod:- 

 

Tabl 1 

Symudiadau yn y Cyllidebau Wrth Gefn ar gyfer Argyfyngau rhwng  2018/19 a 2019/20 

  Dyddiad 
Gorffen 

Cyllideb 
2018/19  

 
£’000 

Cyllideb 
Arfaethedig 

2019/20 
£’000 

Newid 
 
 

£’000 

Haulfre Wedi’i glustnodi  I’w 
gadarnhau 

95 95 - 

Stem  Wedi’i glustnodi 2021/22 38 38 - 

Bid Twf Rhanbarthol Wedi’i glustnodi I’w 
gadarnhau 

50 50 - 

Tîm Trothwy Gofal Wedi’i glustnodi 2018/19 240 240 - 

Chwyddiant Cyflogau Wedi’i glustnodi 2018/19 150 - (150) 

Tâl a Graddfeydd Wedi’i glustnodi Mynd 
rhagddo 

300 400 100 

Gostyngiad Dewisol yn y Trethi  Annomestig 
(NDR)  

Mynd 
rhagddo 

60 60 0 

Cronfa wrth Gefn Gyffredinol ar gyfer 
Argyfyngau 

Mynd 
rhagddo 

359 360 1 

CYFANSWM   1,292 1,243 (49) 

 
4.2. Cafodd y Tîm Trothwy Gofal ei gyllido yn y lle cyntaf am 2 flynedd a gyda’r cyllid yn dod i ben 

yn 2018/19. Oherwydd y pwysau parhaus ar y Gwasanaethau Plant a’r angen i leihau nifer y 
plant sy’n derbyn gofal, nid ystyrir y byddai’n rhesymol tynnu cyllid yn ôl oddi ar y tîm hwn ar 
hyn o bryd. O’r herwydd, bydd y gyllideb yn parhau am ba bynnag gyfnod y bydd ei hangen. 

5. COSTAU STAFFIO 

5.1 Bydd costau tâl yn newid yn flynyddol i adlewyrchu’r newidiadau o ran staff dros y flwyddyn 
(staff newydd yn cael eu penodi ar bwynt gwahanol ar y raddfa gyflog), staff yn derbyn hicyn 
(incrament) cyflog bob blwyddyn a’r dyfarniad cyflog. Caiff effaith pob un o’r rhain ar y gyllideb 
ei nodi isod:-  

5.2. Mae hicynnau cyflog i staff a newidiadau mewn swyddi wedi golygu cynnydd o £707k mewn 
costau ac mae’r rhan fwyaf o’r cynnydd hwn yn ymwneud â’r hicynnau cyflog a dalwyd i staff 
dysgu, gyda hynny’n cyfri am £423k o’r cynnydd. 

5.3. Mae’r dyfarniad cyflog i athrawon am y flwyddyn academaidd yn cychwyn ym Medi 2018 yn 
amrywio rhwng 1.5% a 3.5%. Mae effaith gyffredinol hyn ar ysgolion Ynys Môn yn dangos y 
bydd cynnydd o 2% mewn costau tâl. Nid oes unrhyw benderfyniad wedi cael ei wneud ar lefel 
y dyfarniad cyflog am y flwyddyn academaidd a fydd yn cychwyn ym Medi 2019, ac o’r herwydd, 
gwnaed tybiaeth bellach o 2%. Mae £301k ychwanegol wedi cael ei gynnwys yn y gyllideb 
ddisymud i gwrdd â’r gost ychwanegol hon.  

 



5.4. Cytunwyd ar ddyfarniad cyflog o 2% ar gyfer staff nad ydynt yn dysgu am flwyddyn ariannol 
2019/20 . Fodd bynnag, oherwydd yr angen i sicrhau bod y Cyngor yn talu i’w staff  gyflog sy’n 
uwch na’r Cyflog Byw Cenedlaethol, mae’r graddfeydd cyflog is wedi cael eu hailstrwythuro a 
bydd staff sydd ar y graddfeydd is hyn yn derbyn dyfarniadau cyflog hyd at 7.3%. Wedi modelu’r 
strwythur cyflog newydd, mae’n arwain at gynnydd o 3.1% yn y costau tâl ar gyfer 2019/20. Mae 
swm ychwanegol o £1,241k wedi cael ei gynnwys yn y gyllideb ddisymud i gwrdd â’r gost 
ychwanegol hon.    

6. CHWYDDIANT NAD YW’N GYSYLLTIEDIG Â THÂL 
 

6.1 Roedd y Cynllun Ariannol Tymor Canol yn caniatáu ar gyfer lefel chwyddiant cyffredinol o 2.1% 
ar brisiau. Mae’r Mynegai Prisiau Defnyddwyr (CPI), a gydnabyddir yn eang yn awr fel y mesur 
gorau o chwyddiant, yn 2.7% (yn Awst 2018) ond disgwylir iddo ostwng yn raddol dros y 
misoedd nesaf. Fodd bynnag, ni wyddys beth fydd effaith Brexit a gall arwain at gynnydd mewn 
chwyddiant petai’r DU yn gadael yr UE heb daro bargen. O’r herwydd, ystyrir bod cyfradd 
chwyddiant o 2.1% yn rhesymol ac mae’r gyfradd hon wedi cael ei defnyddio mewn perthynas 
â’r holl gyllidebau cyffredinol ar gyfer cyflenwadau a gwasanaethau.   Lle mae gan gontractau 
penodol ddulliau penodol o benderfynu ar y cyfraddau chwyddiant perthnasol, bydd y cyfraddau 
penodol hynny wedi cael eu priodoli i’r gyllideb briodol. 

 

6.2. Yn ystod yr ychydig flynyddoedd diwethaf, mabwysiadwyd polisi o gynyddu cyllidebau incwm 
anstatudol gan 5% ar gyfartaledd ym mhob gwasanaeth. Mater i’r gwasanaethau unigol oedd 
pennu’r ffioedd a’r taliadau unigol ar gyfer eu gwasanaethau.  Yn 2017/18 a 2018/19, fe 
newidiodd y polisi a mynnwyd ar gynnydd o 3% oherwydd y pryder fod y ffioedd a godwyd am 
rai gwasanaethau yn ymylu ar, neu’n uwch na’r ffioedd yr oedd darparwyr sector preifat yn eu 
codi. Mae’r un dybiaeth wedi cael ei defnyddio ar gyfer 2019/20, oherwydd mae’r gwahaniaeth 
rhwng y codi 3% a chwyddiant bellach yn fychan iawn.  
 

6.3. Cynnydd net yr addasiadau ar gyfer chwyddiant nad yw’n gysylltiedig â thâl ac incwm anstatudol 
yw £1,649k. 

 

7. PWYSAU AR Y GYLLIDEB A GWASANAETHAU A ARWEINIR GAN Y GALW AMDANYNT 
 

7.1 Y gyllideb ddisymud yw’r gyllideb sydd ei hangen i ddarparu’r un lefel o wasanaeth ag a gafwyd 
yn  2018/19, ar ôl gwneud addasiadau ar gyfer unrhyw newidiadau y gwyddys amdanynt (fel a 
nodir ym mharagraffau 3 a 4 uchod) ac ar ôl addasu ar gyfer newidiadau staffio a chwyddiant 
tâl a phrisiau (fel y nodir ym mharagraffau 5 a 6). Fodd bynnag, er mwyn sicrhau bod y gyllideb 
yn darparu lefel realistig o gyllid, mae angen gwneud newidiadau ychwanegol er mwyn 
adlewyrchu’r galw cyfredol ac unrhyw bwysau ar y gyllideb y gwyddys amdanynt. Nodir y 
newidiadau arfaethedig yn y paragraffau isod.   
 

7.2. Gwasanaethau Plant 
 

Bydd Aelodau’n ymwybodol o’r cynnydd yn nifer y plant sydd mewn gofal ar hyn o bryd, p’un a 
yw’r gofal ar ffurf cymorth i rieni a theuluoedd fel y gall plant aros yn eu cartrefi, plant wedi eu 
lleoli â gofalwyr maeth neu blant sydd wedi eu lleoli mewn lleoliadau preswyl arbenigol. Mae’n 
deg dweud nad yw’r gyllideb a ddyrannwyd i’r Gwasanaethau Plant wedi adlewyrchu’n llawn y 
cynnydd yn y galw am y gwasanaeth.  O ganlyniad, cafwyd gorwariant oddeutu £1.7m yn y 
Gwasanaethau Plant yn 2017/18 a rhagwelir y bydd yn gorwario swm tebyg yn 2018/19. Caiff y 
gorwariant hwn ei gyllido o falansau cyffredinol y Cyngor sydd wedi arwain at y balans 
rhagamcanedig yn syrthio islaw’r lefel isaf a argymhellir. O’r herwydd, rhaid rhoi sylw i’r diffyg 
cyllidebol hwn yn  2019/20. 

 

Mae’r Gwasanaeth wrthi’n gweithio ar gynigion ar hyn o bryd i leihau costau cyfartaleddog 
lleoliadau drwy ychwanegu at nifer y gofalwyr maeth sydd ar gael gan yr awdurdod lleol a drwy 
ychwanegu at nifer y lleoliadau sydd ar gael ar yr Ynys. Fodd bynnag, ni fydd yr arbedion y 
byddai hyn yn eu creu yn pontio’r bwlch rhwng y costau cyfredol a’r gyllideb gyfredol. Er mwyn 
sicrhau bod y gyllideb yn adlewyrchu’r galw cyfredol, amcangyfrifir y bydd angen £1.39m 
ychwanegol.   

 



7.3. Ffioedd Addysg All-sirol 
 

Wrth i nifer y plant sydd wedi eu lleoli mewn gofal preswyl arbenigol neu gyda rhieni maeth nad 
ydynt yn byw ar Ynys Môn gynyddu, mae’n cael sgil-effaith ar y gyllideb Ffioedd Addysg All-
sirol. Yn ystod 2018/19, mae’r pwysau ar y gyllideb hon wedi lleihau ond rhagwelir y bydd y 
costau’n parhau i fod yn uwch na’r gyllideb. Mae £202k ychwanegol wedi cael ei ddyrannu i fynd 
i’r afael â’r pwysau ychwanegol hyn.   

 
7.4. Digartrefedd 

 
Mae cyfrifoldebau ychwanegol yn codi o Ddeddf Tai (Cymru) 2014 wedi arwain at gynnydd yn 
y galw am lety gwely a brecwast ac, o’r herwydd, mae cynnydd cyffredinol yn y prisiau ar gyfer 
Gwely a Brecwast wedi cael effaith ar bob Awdurdod yng Nghymru. Mae’r swm y ceir grant 
budd-dal ar ei gyfer wedi’i gyfyngu i gyfradd y Lwfans Tai Lleol, a bennwyd ddiwethaf  ar £70 yr 
wythnos  yn  2011. Ar hyn o bryd, codir oddeutu £50 y noson ar y Cyngor. Amcangyfrifir bod y 
gost ychwanegol yn £90k.  

 
7.5. Grantiau a Drosglwyddwyd i’r Setliad  
 

Mae Llywodraeth Cymru wedi trosglwyddo dau grant yr oeddynt yn bwriadu eu dyfarnu i 
Gynghorau yn 2018/19 i’r setliad yn 2019/20, fel a ddangosir yn Nhabl 2 isod. Wrth benderfynu 
ar y gyllideb ddisymud, rydym wedi caniatáu ar gyfer y cynnydd yng nghyflogau’r athrawon.   O 
ran cinio ysgol am ddim, ac yn sgil y ffaith na fydd Credyd Cynhwysol yn cael ei gyflwyno i Ynys 
Môn tan Rhagfyr 2018, nid ydym yn rhagweld y bydd nifer sylweddol o deuluoedd yn elwa o’r 
cynllun gwarchod a fydd yn cael ei weithredu o Ionawr 2019 ac, o ganlyniad, ni fydd cost cinio 
ysgol am ddim yn cynyddu. O ganlyniad, gofynnir i Aelodau gadarnhau na fydd y ddau grant 
yma’n cael eu trosglwyddo i gyllidebau’r gwasanaethau ond yn cael eu trin yn hytrach fel arian 
cyffredinol ychwanegol.   

 

Tabl 2 
 

Cymhariaeth o’r Grantiau a drosglwyddwyd i’r Setliad â’r Grantiau Cyfatebol a 
dderbyniwyd yn 2019/20 

 

Grant 2019/20 
Dyraniad yn 

y Setliad 
£ 

2018/19 Dyraniad Grant 
Cyfatebol 

£ 

Grant Tâl Athrawon 183,712 Heb dderbyn ffigyrau 

Grant Cinio Ysgol am Ddim 124,502 Heb dderbyn ffigyrau 

CYFANSWM Y GRANTIAU A 
DROSGLWYDDWYD I MEWN 

308,214  

 
7.6. Grantiau Refeniw Penodol 

 
Mae'r rhan fwyaf o'r grantiau refeniw penodol yn aros ar lefel 2018/19, er bod dau grant nodedig 
o hyd (rheoli gwastraff ac addysg ôl 16) lle nad yw'r cyllid grant ar gyfer 2019/20 wedi'i gyhoeddi 
eto a lle mae'r dyraniad unigol i bob awdurdod heb ei ddarparu. Bydd y ffaith bod y grantiau'n 
aros ar lefel 2018/19 yn gofyn am rywfaint o ostyngiad mewn allbwn er mwyn cyllido’r pwysau 
chwyddiant ond ni fydd angen cyllid refeniw craidd ychwanegol i wneud iawn am unrhyw ddiffyg. 
 

8. CYLLIDEB DDISYMUD 2019/20 
 

8.1 Yn seiliedig ar yr holl addasiadau a thybiaethau y manylir arnynt uchod, mae cyfanswm y 
gyllideb ddisymud ar gyfer 2019/20 yn £137.402m, cynnydd o £6.457m ar gyllideb derfynol 
2018/19. Mae crynodeb o’r newidiadau a wnaed ynghlwm fel Atodiad 2. Mae manylion y gyllideb 
ddisymud fesul Gwasanaeth ynghlwm fel Atodiad 3. 



9. SETLIAD DROS DRO 

9.1 Mae’r setliad dros dro ar gyfer Llywodraeth Leol yng Nghymru, a gyhoeddwyd ar 9 Hydref 2018, 
yn dangos gostyngiad o £0.227m yn y cyllid cyffredinol ar gyfer Cymru, sy’n cyfateb i ostyngiad 
o 0.01%. Fodd bynnag, mae £12.07m yn ymwneud â grantiau a drosglwyddwyd i mewn ac, ar 
ôl gwneud addasiadau ar gyfer y rhain, mae’r ffigwr gwirioneddol yn dangos gostyngiad o  
£12.296m neu 0.3% mewn cyllid. Dangosir y manylion yn Nhabl 3 isod:- 

 
 

Tabl 3 
 

Setliad Dros Dro 2019/20  
 

 Ynys Môn Cymru 

 £’m £’m 

AEF 2018/19  95.812 4,214.067 

Grantiau Blynyddoedd Blaenorol a 
Drosglwyddwyd i Mewn / (Allan) 

  

Grant Tâl Athrawon 0.184 8.069 

Grant Cinio Ysgol am Ddim 0.124 4.000 

   

AEF 2018/19 wedi’i addasu 96.120 4,226.136 

AEF Dros Dro 2019/20 95.159 4,213.840 

 

9.2. Mae’r setliad terfynol yn cynnwys cyllid ychwanegol sy’n sicrhau nad yw unrhyw awdurdod yn 
derbyn gostyngiad o fwy na 1% yn yr AEF. O ganlyniad, mae Ynys Môn yn derbyn £83k 
ychwanegol na fyddai wedi ei dderbyn oni bai fod y llawr cyllido yn ei le. 

9.3. Er bod lefel y cyllid yn gyffredinol wedi gostwng 0.3%, mae Ynys Môn wedi derbyn gostyngiad 
dros dro o 1%. Ymddengys bod y fformiwla cyllido wedi ffafrio ardaloedd trefol yn Ne Cymru 
sydd wedi derbyn llai o ostyngiad neu gynnydd yn eu AEF. Mae hyn yn debygol o fod yn 
gysylltiedig â’r cynnydd yn y boblogaeth yn yr ardaloedd trefol hynny sy’n golygu bod y fformiwla 
yn dyrannu mwy o gyllid i’r ardaloedd hynny. Nid yw dadansoddiad o’r Asesiad Gwariant Safonol 
(AGS) yn nodi un rheswm clir pam fod Ynys Môn wedi gwneud mor wael yn setliad eleni o 
gymharu â blynyddoedd blaenorol, ond fe wnaeth ddangos bod Ynys Môn wedi derbyn cynnydd 
canrannol llai na’r cyfartaledd Cymreig yn yr elfennau o’r AGS lle roedd y dyraniad wedi codi a 
gostyngiad canrannol uwch na’r cyfartaledd Cymreig yn achos yr elfennau hynny ble roedd y 
dyraniad wedi gostwng.    

9.4. Mae cyllideb amlinellol Llywodraeth Cymru yn cyfeirio at 2 grant penodol, £30m ar gyfer Gofal 
Cymdeithasol a £15m ar gyfer safonau ysgol. Mae’n aneglur ar hyn o bryd a oes unrhyw 
ddisgwyliad ar ran Llywodraeth Cymru i’r grantiau hynny gyllido gwariant penodol neu ddarparu 
unrhyw ychwanegedd. Os nad oes, gall fod yn bosib defnyddio’r arian ychwanegol hwn i gyllido 
pwysau cyllidebol yn y maes Gofal Cymdeithasol ac ysgolion y gwnaed darpariaeth ar eu cyfer 
yn y gyllideb ddisymud gan ostwng y bwlch cyllidebol.   

9.5 Mae ansicrwydd hefyd ynghlwm wrth gyllido’r cynnydd yng nghyfraniad y cyflogwyr tuag at 
bensiynau athrawon. Os yw llywodraeth y DU yn cyllido’r gost hon yn Lloegr a bod cyllid 
ychwanegol yn cael ei drosglwyddo i Gymru o ganlyniad a bod Llywodraeth Cymru yn 
penderfynu pasio hwnnw ymlaen i lywodraeth leol, byddai’r cyllid ychwanegol hwnnw hefyd yn 
lleihau’r bwlch cyllido oherwydd cyfrifir am y gost ychwanegol  yn y gyllideb ddisymud. 

 

  



10. Y BWLCH CYLLIDO 
 

10.1 Yn seiliedig ar gyllideb ddisymud o £137.162m a lefel AEF o £95.159m, caiff y gwariant net 
sydd i’w gyllido o’r Dreth Gyngor ei ddangos yn Nhabl 4 isod:- 

 

Tabl 4 
 

Y Bwlch Cyllidebol 2019/20 

   
 £’m £’m 

Y Gyllideb Ddisymud  137.402 
Cyllidwyd gan :   
Grant Cymorth Refeniw (RSG) 72.322  
Cyfran o’r Gronfa Trethi Annomestig 22.754  
Cyllid Arall Ychwanegol 0.083  

Cyfanswm y Cyllid Allanol Cyfun  95.159 
   

Cyfanswm y Gwariant Net sydd i’w gyllido o’r Dreth 
Gyngor  

 42.243 

   
Cyllideb Dreth Gyngor 2018/19   (35.087) 

   

Diffyg Cyllidebol  (cyn cynyddu’r Dreth Gyngor)  7.156 
   

 
10.2 Caiff effaith y gwahanol lefelau o gynnydd yn y Dreth Gyngor ac ar y tâl gyfatebol ar gyfer eiddo 

Band D (£1,140.21 yn 2018/19) ei ddangos yn Nhabl 5 isod:- 
 

Tabl 5 
 

Effaith y gwahanol lefelau o gynnydd yn y Dreth Gyngor ar y Diffyg Cyllidebol  

% 
Cynnydd 

Y Dreth 
Gyngor 

£’m 

Diffyg 
Cyllidebol 

£’m 

Effaith wythnosol 
ar Fand D 

£ 

Cyfanswm y Cynnydd 
ym Mand D 

£ 

3.0 36.140 6.102 0.66 34.19 

  3.5 36.315 5.927 0.77 39.89 

4.0 36.491 5.752 0.88 45.59 

4.5 36.666 5.577 0.99 51.29 

5.0 36.841 5.401 1.10 56.99 

5.5 37.017 5.226 1.21 62.69 

6.0 37.192 5.050 1.32 68.39 

6.5 37.368 4.875 1.42 74.09 

7.0 37.544 4.699 1.53 79.79 

7.5 37.719 4.523 1.64 85.50 

8.0 37.894 4.349 1.75 91.20 

8.5 38.070 4.173 1.86 96.90 

9.0 38.245 3.998 1.97 102.60 

9.5 38.421 3.822 2.08 108.30 

10.0 38.596 3.647 2.19 114.00 
 

10.3 Roedd y gwaith cychwynnol ar y gyllideb yn amcan y byddai’r bwlch cyllido (ar ôl caniatáu ar 
gyfer cynnydd o 5% yn y Dreth Gyngor) yn £5m yn 2019/20 ac, o’r herwydd, gofynnwyd i 
wasanaethau nodi arbedion yn eu cyllidebau a fyddai’n creu’r arbedion angenrheidiol o £5m. 
Cynhaliwyd nifer o weithdai cyllideb yn ystod yr haf a nododd Penaethiaid Gwasanaeth arbedion 
posibl o £3.747m ac mae’r manylion ynghlwm fel Atodiad 4. Gellir gweithredu nifer o’r arbedion 
heb i hynny gael effaith ar y gwasanaethau y mae’r cyhoedd yn eu derbyn. Bydd proses 
ymgynghori gyhoeddus ar y cynigion cyllidebol a fydd yn effeithio’r cyhoedd yn cael ei chynnal 
rhwng 13 Tachwedd 2018 a 29 Rhagfyr 2018. 



 
10.4 Roedd balans cronfa gyffredinol y Cyngor ar 31 Mawrth 2018 yn £6.9m, sydd ychydig uwchlaw’r 

balans a aseswyd gan y Swyddog Adran 151 fel y lleiafswm angenrheidiol. Fodd bynnag, mae’r 
sefyllfa o ran y gyllideb gyffredinol am 2018/19 yn rhagdybio gorwariant dros £2m a bydd angen 
i hyn gael ei gyllido o’r gronfa wrth gefn gyffredinol ac, o ganlyniad, bydd y balansau cyffredinol 
yn is na’r balans isaf a argymhellwyd. O ganlyniad, nid oes unrhyw sgôp i ddefnyddio balansau 
cyffredinol yn 2019/20 fel cyfraniad tuag at y cyllid a fyddai’n fodd i’r Cyngor ohirio rhai o’r 
arbedion refeniw tan 2020/21. 

10.5 Byddai cyfanswm yr arbedion a nodwyd hyd yma, sef £3.747m, a’r Dreth Gyngor ychwanegol 
byddai cynnydd 5% yn cynhyrchu, £1.755m, yn lleihau’r bwlch cyllido gan £5.502m, gan adael 
diffyg cyllidebol o £1.654m. Er mwyn cau’r bwlch hwn, mae’r opsiynau isod ar gael, naill ai fel 
un opsiwn neu gyfuniad o opsiynau:- 

(i) Cynnydd o fwy na 5% yn y Dreth Gyngor. I gau’r bwlch cyllido yn llwyr a heb weithredu ar 
unrhyw opsiynau eraill, byddai’n rhaid cael cynnydd o 9.72% yn y Dreth Gyngor; 

(ii) Cynyddu premiwm y Dreth Gyngor – mae’r manylion ynghlwm fel eitem ar wahân ar raglen 
y Pwyllgor hwn;   

(iii) Lleihau’r gyllideb ddisymud – er y gall hyn arwain at broblemau cyllidebol yn 2019/20 
oherwydd mae’n bosibl na fydd y gyllideb y cytunwyd arni’n ddigonol i gwrdd â’r gostau 
parhaus; 

(iv) Gofyn i’r Gwasanaethau nodi mwy o arbedion, e.e. drwy ddwyn ymlaen yr arbedion a 
gynlluniwyd ar gyfer 2020/21 neu drwy roi’r gorau i ddarparu gwasanaethau an-statudol a 
fydd efallai’n arwain at ddiswyddiadau gorfodol.  

(v) Defnyddio arian wrth gefn i gyllido’r bwlch cyllidol ond, oherwydd bod lefel yr arian wrth 
gefn yn gostwng, byddai hyn yn cynyddu’r risg gyllidol y mae’r Cyngor yn ei hwynebu a 
byddai angen toriadau pellach yn 2020/21. 

 
11.    PREMIWM Y DRETH GYNGOR  
 

11.1  Bydd unrhyw newid i bremiwm y Dreth Gyngor yn effeithio ar gyllid y Cyngor ac yn newid y 
bwlch cyllido. Mae adroddiad llawn ar bremiwm y Dreth Gyngor yn eitem ar wahân ar agenda'r 
Pwyllgor hwn, ond mae goblygiadau ariannol y newidiadau i'w gweld isod. 

 
11.2  Pennwyd cyllideb 2018/19 ar gyfer premiwm y Dreth Gyngor gan ddefnyddio sylfaen y dreth a 

bennwyd gan y Pwyllgor Gwaith ym mis Tachwedd 2017. Ers y dyddiad hwnnw, mae nifer yr 
eiddo wedi newid ac mae hyn wedi arwain at gynnydd yn sylfaen y dreth. Gan nad oes unrhyw 
newidiadau eraill yn lefel y premiwm, bydd y cynnydd yn sylfaen y dreth yn cynyddu'r incwm a 
gynhyrchir gan £129k, gan fynd â'r gyllideb i £777k.  

 
11.3  Caniateir i'r Cyngor osod dwy lefel wahanol o bremiwm ar gyfer y tai gwag a'r ail gartrefi. 

Dangosir effaith newid un neu ddwy o'r lefelau premiwm yn Nhabl 6 isod. Mae'r ffigurau'n 
seiliedig ar y dybiaeth flaenorol y defnyddir 80% o'r sail dreth bresennol fel sail dreth y gyllideb. 
Mae hyn yn caniatáu ar gyfer unrhyw leihad yn sylfaen y dreth wrth i drethdalwyr gymryd camau 
mewn perthynas â'u heiddo er mwyn peidio â chodi'r premiwm arnynt e.e. mynd ati i farchnata’n 
weithredol neu osod eu heiddo neu werthu neu osod yr eiddo. 

 

 

 

 

 



Tabl 6 

 

Lefel ddiwygiedig o Bremiwm Tai Gwag 
 

 25% 30% 35% 40% 50% 75% 100% 

Lefel 

ddiwygiedig 

y premiwm 

ail gartrefi  

25% +£0 +£29k +£59k +£88k +£147k +£294k +£441k 

30% +£124k +£154k +£183k +£213k +£271k +£418k +£565k 

35% +£249k +£278k +£307k +£337k +£395k +£543k +£690k 

40% +£373k +£402k +£432k +£461k +£520k +£667k +£814k 

50% +£621k +£651k +£680k +£710k +£768k +£916k +£1,063k 

75% +£1,243k +£1,272k +£1,301k +£1,331k +£1,390k +£1,537k +£1,684k 

100% +£1,864k +£1,893k +£1,923k +£1,952k +£2,011k +£2,158k +£2,305k 

 
11.4  Bydd unrhyw gynnydd yn lefel y Dreth Gyngor hefyd yn arwain at fwy o incwm drwy'r premiwm. 

Yn seiliedig ar sylfaen y dreth bresennol ac os cynhelir y premiwm ar ei lefel bresennol o 25%, 
mae pob cynnydd o 1% yn y Dreth Gyngor yn cynhyrchu £7,700 ychwanegol mewn premiwm. 

 
12. CYNLLUN ARIANNOL TYMOR CANOLIG DIWYGIEDIG   

 
12.1  Nid oedd y setliad dros dro yn rhoi unrhyw syniad beth fyddai lefel yr ariannu drwy'r AEF yn 

2020/21 a 2021/22 a bydd llawer yn dibynnu ar adolygiad cynhwysfawr o wariant Llywodraeth 
y DU a gynllunnir ar gyfer yr haf o 2019. 

 
12.2 Ar hyn o bryd, mae'n rhesymol tybio na fydd unrhyw gynnydd sylweddol yn y AEF yn 2020/21 

na 2021/22. O ganlyniad, bydd yn rhaid i'r Cyngor barhau i ddod o hyd i £4.3m o arbedion 
pellach dros y ddwy flynedd hynny tra'n parhau i orfod cynyddu lefelau'r Dreth Gyngor 5% arall 
ym mhob un o'r ddwy flynedd.   

 
13. MATERION I’W PENDERFYNU 

 
13.1  Ni fydd y gyllideb derfynol yn cael ei chymeradwyo gan y Cyngor Llawn tan 27 Chwefror 2018. 

Fodd bynnag, gofynnir i’r Pwyllgor Gwaith argymell y canlynol ar hyn o bryd:-  
 

(i) Peidio â dyrannu’r ddau grant sydd wedi cael eu hymgorffori yn yr AEF i gyllidebau’r 
gwahanol wasanaethau oherwydd caniatawyd ar gyfer y costau ychwanegol yn y gyllideb 
ddisymud (para 7.5); 

(ii) Cymeradwyo cyllideb gyfalaf o f £137.402m ar gyfer 2019/20 ac y dylai hon fod yn sylfaen 
i gyllideb refeniw 2019/20 (para 8.1); 

(iii) Bod y Pwyllgor Gwaith yn gwneud penderfyniad ar y cynnydd arfaethedig yn Y Dreth 
Gyngor ar gyfer 2019/20 a fydd yn destun ymgynghoriad cyhoeddus (para 10.2 & 10.5); 

(iv) Wedi caniatáu ar gyfer y cynnydd arfaethedig yn y Dreth Gyngor, dylai’r Pwyllgor Gwaith 
geisio wneud digon o arbedion yn 2019/20 i falansio’r gyllideb refeniw heb orfod defnyddio 
arian wrth gefn cyffredinol a bod modd gwneud yr arbedion angenrheidiol yn 2019/20 (para 
10.3 & 10.5); 

(v) Y dylai’r Pwyllgor Gwaith ofyn barn y cyhoedd ar yr arbedion arfaethedig (Atodiad 4). 



ATODIAD 2 
 

DADANSODDIAD O’R SYMUDIAD O GYLLIDEB DERFYNOL 2018/19  
I GYLLIDEB  DDISYMUD 2019/20 

 

 Cyllideb Ddisymud  Cyf. 
Adroddiad  

 £’m £’m  

Cyllideb 2018/19   130.945  
    
Newidiadau ymrwymedig    
Cyllido Cyfalaf (0.521)  Para 3.2 
Nifer Disgyblion  0.118  Para 3.3 
Cynllun Gostyngiadau’r Dreth Gyngor  (0.360)  Para 3.4 
Ardoll y Gwasanaeth Tân 0.190  Para 3.5 
Ysgol Santes Dwynwen (0.125)  Para 3.6 
Cyfraniadau'r Cyflogwr i Bensiynau Athrawon  0.802  Para 3.7 
Gwasanaethau Oedolion  0.114  Para 3.8 
Llety â Chymorth  0.140  Para 3.9 
Newidiadau Ymrwymedig Eraill 0.568  Para 3.10 

  0.926  
    
Argyfyngau  (0.049) Para 4 
    
Costau Staffio     
Hicynnau cyflog 0.707  Para 5.2 
Dyfarniad cyflog athrawon   0.301  Para 5.3 
Dyfarniad cyflog staff nad ydynt yn athrawon 1.241  Para 5.4 

  2.249  
    
Chwyddiant nad yw'n gyflogau  1.649 Para 6.3 
    
Pwysau ar y gyllideb a arweinir gan  y galw    
Gwasanaethau Plant  1.390  Para 7.2 
Ffioedd All-sirol  0.202  Para 7.3 
Digartrefedd  0.090  Para 7.4 

  1.682  
    
CYLLIDEB DDISYMUD 2019/20  137.402  
 
 

   

 
 
  
 
 
 
 
 
 
 
 
 
 
 

 



 
ATODIAD 3 

 
CYLLIDEB DDISYMUD 2019/20 YN ÔL GWASANAETH 

 

Cyllideb Cyllideb 
2018/19  

Cyllideb 
Ddisymud 

2019/20  

Symud % 
Newid 

 £’m £’m £’m % 

Dysgu Gydol Oes      

Ysgolion  37.334 39.583 + 2.249 + 6.02 

Addysg Canolog  9.877 10.502 + 0.625 + 6.33 

Diwylliant  1.303 1.353 + 0.050 + 3.84 

Cyfanswm Dysgu Gydol Oes 48.514 51.438 + 2.924 + 6.03 
     

Priffyrdd, Gwastraff ac Eiddo     

Priffyrdd 6.295 6.459 + 0.164 + 2.61 

Gwastraff 1 7.491 7.729 + 0.238 + 3.18 

Eiddo 0.878 1.004 + 0.126 + 14.35 

Cyfanswm Priffyrdd, Gwastraff ac Eiddo 14.664 15.192 + 0.528 + 3.60 
     

Rheoleiddio a Datblygu Economaidd      

Datblygu Economaidd a Morwrol  1.015 1.164 + 0.149 + 14.68 

Cynllunio a Gwarchod y Cyhoedd  1.966 2.053 + 0.087 + 4.43 

Hamdden 0.713 0.755 + 0.042 + 5.75 

Cyfanswm  Rheoleiddio a Datblygu 
Economaidd  

3.694 3.972 + 0.278 + 7.53 

     

Gwasanaethau Oedolion  24.568 25.450 + 0.882 + 3.60 
     

Gwasanaethau Plant 8.160 9.758 + 1.598 + 19.58 
     

Trawsnewid Corfforaethol      

Adnoddau Dynol  1.232 1.274 + 0.042 + 3.41 

TGCh 2.407 2.409 + 0.002 + 0.08 

Trawsnewid  0.823 0.828 + 0.005 + 0.61 

Cyfanswm Trawsnewid Corfforaethol  4.462 4.511 + 0.049 + 1.10 
     

Tai 0.912 1.096 + 0.184 + 20.18 
     

Adnoddau (yn cynnwys Budd-daliadau a 
roddwyd) 

2.785 3.312 + 0.527 + 18.92 

     

Busnes y Cyngor    1.485 1.571 + 0.086 + 5.79 
     

Cyfanswm Cyllidebau Gwasanaeth 109.244 116.300 + 7.056 + 6.46 
     

Cyllidebau Corfforaethol      

Rheolaeth Corfforaethol  0.657 0.685 + 0.028 + 4.26 

Ardollau  3.360 3.552 + 0.192 + 5.71 

Corfforaethol a Democrataidd  3.145 3.480 + 0.335 + 10.65 

Costau Cyllido Cyfalaf  7.511 6.990 - 0.521 - 6.94 

CRT – ad-daliadau  (0.678) (0.678) 0.000 0.00 

Cynllun Gostyngiadau'r Dreth Gyngor 5.524 5.164 - 0.359 - 6.50 

Argyfyngau 2.122 1.849 - 0.273 - 12.86 

Rhyddhad Trethi Dewisol 0.060 0.060 0.000 0.00 

Cyfanswm Cyllidebau Corfforaethol  21.701 20.862 - 0.839 - 3.87 

     

CYFANSWM CYLLIDEB   130.945 137.402 + 6.457 + 4.93 



ATODIAD 4 

 

ARBEDION CYLLIDEB ARFAETHEDIG 2019/20 

 

Arbediad arfaethedig  
Gwasanaeth 

Arbedion 

Tebygol 

£'000 

Lleihau'r gronfa prynu llyfrau Llyfrgelloedd 20 

Dileu cyllideb nas defnyddiwyd -TalNet Llyfrgelloedd 20 

Darparu setliad ariannol i ysgolion sy'n is na chost lawn yr holl 

bwysau sy ar y gyllideb a wynebir gan ysgolion yn 2019/20 
Ysgolion 1,739 

Cynyddu cost cinio ysgol o 20c Addysg 43 

Dim ond prynu'r isafswm statudol o ddarpariaeth feithrin o 

sefydliadau meithrin 
Addysg 89 

Symud i ddalgylch model ardal uwchradd ar gyfer cynorthwywyr 

ysgol er mwyn gwneud defnydd mwy effeithlon o staff  
Addysg 106 

Dileu cyllidebau marchnata ar gyfer Melin Llynnon, Carchar 

Biwmares ac Ynys Lawd  – dim eu hangen mwyach  

Diwylliant  
15 

Lleihau’r galw am  leoliadau preswyl a nyrsio gan 2.5% y flwyddyn      
Gwasanaethau 

Oedolion 
111 

Lleihau’r galw am wasanaethau gofal cartref o 53 awr yr wythnos  
Gwasanaethau 

Oedolion  
46 

Lleihau’r galw am gefnogaeth cymorth byw gan 50 awr yr wythnos  
Gwasanaethau 

Oedolion 
38 

Cynyddu nifer y cleientiaid sy'n defnyddio taliadau uniongyrchol 

gan 10 cleient y flwyddyn 

Gwasanaethau 

Oedolion 
30 

Cynyddu'r tâl safonol a godir am ofal mewn cartrefi a reolir gan y 

Cyngor i adlewyrchu'n agosach y gost o ddarparu'r gwasanaeth  

Gwasanaethau 

Oedolion 
30 

Sicrhau arbedion o fewn y gwasanaeth bws drwy atal y teithiau 
canlynol sy'n isel eu defnydd – 
 

50b - 07.13 o Amlwch i Langefni (gwasanaeth 32) ar foreau 
Sadwrn 

 

63a – Gwasanaeth 63 sy'n teithio o Amlwch i Lanerchymedd i 
Fangor (trwy Brynteg) ar brynhawniau Sadwrn 

 

43a -  Gwasanaeth dyddiol (43a) sy'n gwasanaethu stadau ac 
ardaloedd preswyl ym Mhorthaethwy a Llanfairpwll ynghyd â 
darparu gwasanaeth rhwng Caernarfon a Llangefni    

Priffyrdd 133 

Cynyddu'r ffi taleb parcio blynyddol gan £20 i wireddu mwy o 
incwm 

Priffyrdd 8 

Adolygu dyfodol yr holl groeswyr plant ysgol  
 

Priffyrdd 58 

Lleihau'r cyllidebau ar gyfer cynnal a chadw llwybr yr arfordir, 
adeileddu a thraffig 

Priffyrdd  15 



 

Arbediad arfaethedig  
Gwasanaeth 

Arbedion 

Tebygol 

£'000 

Atal y gwasanaeth casglu cewynnau ychwanegol Gwastraff 30 

Lleihau’r cyllidebau morwrol 
 

Morwrol 16 

Lleihau capasiti o fewn y Swyddogaeth Adfywio  Rheoleiddio a 
Datblygu 
Economaidd  

66 

Lleihau cyllidebau Twristiaeth a Chefn Gwlad Rheoleiddio a 
Datblygu 
Economaidd 

5 

Lleihau'r gyllideb cyfleusterau awyr agored yn dilyn trosglwyddo 
asedau o’r Swyddogaeth Hamdden 
 

Rheoleiddio a 
Datblygu 
Economaidd 

42 

Lleihau cyllidebau canolig caffael  
 

Adnoddau 5 

Lleihau cyllideb hyfforddiant i leoliadau’r haf 
 

Trawsnewid 20 

 
  

CYFANSWM YR ARBEDION ARFAETHEDIG I’W CYNNWYS YN 
YR YMGYNGHORIAD AR Y GYLLIDEB  

 2,685 

Cynigion arbedion i'w gweithredu heb ymgynghori   

Cau 1 clwb a lleihau nifer yr wythnosau mae clybiau eraill yn 
agored ynghyd â pheidio a thalu i blant weithio yn y bar coffi yng 
Nghlwb Jesse Hughes 

Addysg 10 

Ail-strwythuro Staff Diwylliant  36 

Lleihau cyllideb grantiau celfyddydau i adlewyrchu'r swm 

gwirioneddol sydd ei angen 

Diwylliant 
15 

Cynyddu’r gyllideb incwm i Oriel Ynys Môn i adlewyrchu’r 
perfformiad cyfredol  

Diwylliant 
30 

Dechrau codi'r tâl statudol a ganiateir i bob cleient sy'n oedolyn yn 
gyson ar draws pob oedran ac anabledd 

Gwasanaethau 
Oedolion 

250 

Blwyddyn lawn o arbedion yn dilyn cau Plas Penlan Gwasanaethau 
Oedolion 

70 

Allanoli mwy o becynnau gofal cartref i'r darparwyr preifat Gwasanaethau 
Oedolion 

11 

Lleihau'r cyllidebau atgyweirio a cynnal a chadw goleuadau stryd o 
ganlyniad i osod mwy o oleuadau stryd LED 

Priffyrdd 
42 

Rhoi'r gorau i ddefnyddio ychwanegyn safecote ar gyfer graeanu 
 

Priffyrdd 
25 

Cynyddu'r gyllideb incwm gwaith stryd preifat i adlewyrchu'r lefel 
bresennol o incwm a dderbynnir  

Priffyrdd 
100 

Trosglwyddo'r cyfrifoldeb am rai doiledau cyhoeddus i gymunedau Gwastraff 10 

Mwy o ddefnydd o gerbydau LPG a thrydan Priffyrdd 40 

Incwm ychwanegol o’r unedau diwydiannol newydd  Eiddo 14 

Ail-strwythuro Tîm Rheoli Eiddo  Eiddo 85 

Arbedion ar gyllidebau ynni yn dilyn buddsoddiad cyfalaf  Eiddo  30 



 

Arbediad arfaethedig  
Gwasanaeth 

Arbedion 

Tebygol 

£'000 

Rhesymoli'r rheolaeth o staff glanhau  Eiddo 20 

Lleihau’r gyllideb costau adeiladu / rhedeg yn dilyn cael gwared o 
Neuadd y Sir Llangefni 

Eiddo 
20 

Lleihau’r capasiti o fewn Swyddogaeth Gwarchod y Cyhoedd 
 

Rheoleiddio a 
Datblygu 
Economaidd 

42 

Ailstrwythuro staff Tai  54 

Ailstrwythuro Staff  Adnoddau  25 

Lleihau cyllidebau ffôn ar ôl terfynu llinellau ffôn nas defnyddir neu 
a ddefnyddir ychydig   

Trawsnewid  
20 

Dileu’r gyllideb fidio gynhadledd – dim yn defnyddio’r system 

mwyach 

Trawsnewid 
3 

Lleihau’r cyllidebau pensiwn hanesyddol i adlewyrchu costau îs  Corfforaethol 100 

Lleihau ffioedd archwilio allanol i adlewyrchu’r gwasanaeth a’r gost 

diwygiedig  

Corfforaethol 
10 

   

CYFANSWM YR ARBEDION ARFAETHEDIG I’W GWEITHREDU 

HEB YMGYNGHORI  
 1,062 

   

CYFANSWM YR ARBEDION ARFAETHEDIG 2019/20  3,747 

 


